
"OSASUNA ESKURA, ARRETA GERTU"

Zalantzarik gabe, Lehen Mailako Arreta da osasun-sisteman sartzeko ate
nagusia, eta, beraz, Euskadi osasuntsuagoa lortzeko funtsezko zutabeetako bat.
Osasun-arreta jarraitua eta integrala bizitzako etapa guztietan, talde-lana eta
irisgarritasuna ditu ezaugarri. Horregatik, legegintzaldiaren hasieratik, eta
lehentasun gisa, Lehen Mailako Arretaren eta Osasun Komunitarioaren
ikuspegi berri bat jarri genuen abian, osasun-ikuspegi irisgarri eta
gertukoarekin.

Dagoeneko jarri dira abian jarduera batzuk, eta datorren urterako neurriak ere
jasotzen dira gaur herritarrei aurkezten diegun dokumentu honetan.

Goiburuko testua: "osasuna eskura, arreta gertu". Lau hitz horiek ez dira lelo
hutsa, euskal gizartearekin hartzen dugun konpromiso formala baizik, lehen
mailako arreta sendoa eta egungo Euskadiren erronkei eta beharrei erantzuteko
gai izango diren ekintza zehatzak garatzeko.

Osasunaren sustapena eta gaixotasunaren prebentzioa lehen mailako arretaren
funtsezko elementuak dira pertsonen, familien eta komunitatearen bizi-kalitatea
hobetzeko, osasunaren gizarte-determinatzaileak kontuan hartuta (pertsonen
osasuna baldintzatzen duten faktore pertsonalak, sozialak, ekonomikoak eta
ingurumenekoak).

Horretarako egiten dira biztanleen artean bizi-ohitura osasungarriak sustatzera,
arriskuak identifikatu eta arintzera, eta osasun-hezkuntza sustatzera
zuzendutako estrategiak eta programak, pertsona erdigunean kokatzen dutenak
eta modu aktiboan parte hartzeko tresnak eta ahotsa ematen dizkietenak.

Osasun-behatoki bat dugu, eta zeregin garrantzitsua du estrategia horiek egiteko
orduan. Izan ere, ematen dituen datuen analisiak erabakiak hartzea gidatzen du
eta osasun publikoan egindako jarduketen inpaktua ebaluatzea ahalbidetzen du,
osasun-sistema proaktiboa sustatuz, komunitatearen behar eta ezaugarrietan
zentratua.

Gaur egun, Lehen Mailako Arretak hainbat erronkari egin behar die aurre, eta
horiei erantzuteko, osasun-arretako beste esparru batzuekin, erakundeekin eta
eragile komunitarioekin lan handia egin behar dugu, sektoreartekotasuna eta
herritarren parte-hartzea sustatuz, ahalik eta osasun-emaitzarik onenak lortzeko.

NON GAUDE? EGUNGO EGOERA

Paradigma-aldaketa: prebentzioan oinarritutako eredu baterantz

Proaktiboa, integratua eta komunitarioa

Osakidetzan, familiako medikuntzaren jarduerak 10 milioi kontsulta inguru
hartzen ditu urtean; lehen mailako arretako pediatrian milioi bat eta erdi urtean;
eta lehen mailako arretako erizaintzan 7 milioi kontsulta inguru egiten dira urtean.
Etengabeko arretako guneek (EAG) milioi bat kontsulta inguru egiten dituzte
urtean.

Gaur egun, osasun-sistemak eta zainketa soziosanitarioen sistemak desafio
esanguratsuei egin behar die aurre, zahartze handiagoa dakarten aldaketa
demografikoen, gaixotasun kronikoen igoeraren, gaixotasun emergenteen
agerpenaren eta gero eta eskari handiagoaren ondorioz. Horri, familiako eta
komunitateko medikuntza bezalako espezialitate medikoetan dagoen
profesional-defizitak eragindako =zailtasuna gehitu behar zaio. Arazo hori
Euskadin ez ezik, Estatuan eta nazioartean ere badago.

Hori guztia dela eta, behar-beharrezkoa da osasun-zerbitzuen prestazioa
eraldatzea, haren jasangarritasuna eta beharrizanetara egokitzeko gaitasuna
ziurtatzeko. Izan ere, paradigma aldatu egin behar da, gaixotasun
episodikoetarako arreta akutuaren eskariarekiko sistema nagusiki erreaktibo
batetik eredu proaktiboago, prebentiboago, integratuago eta komunitarioago
baterantz igarotzeko.

Arreta-eredu berri honek behar izango du, besteak beste, oso ohikoak ez diren
eta orain arte osasun-esparruan presentzia txikia izan duten titulazioak (jarduera
fisikoa eta kirol-jarduera, gizarte-lana, aholkularitza genetikoa, eta abar) dituzten
profesionalak sartzea eta dimentsionatzea, eta lehendik dauden beste titulazio
batzuen presentzia areagotzea (odontologia, psikologia, fisioterapia, dietetika eta
nutrizioa, eta abar).

Era berean, nabaria da karga burokratikoa murrizteko premia, pertsonei arreta
emateko denbora luzeagoa izateko, digitalizazioaren aldeko apustua eginez
aliatu gisa eta aukera gisa.

ZER NAHI DUGU?

Helburu orokorra eta oinarrizko zutabeak

Lehen Mailako Arretaren eta Osasun Komunitarioaren arloan hainbat jarduera
aurreikusten dira, helburu jakin bat lortzeko:

pertsonen, familien eta komunitatearen bizi-kalitatea hobetzea, osasunaren
gizarte-determinatzaileak, sentsibilizazio- eta prebentzio-neurriak eta
pazienteentzako osasun-laguntzaren eraginkortasuna kontuan hartuta.

Helburu horiek lortzeko, 4 zutabe ezartzen dira, guztiak elkarri lotuta:

e Osasun-arreta irisgarria eta gertukoa

e Gaixotasunaren prebentzioa eta osasunaren sustapena

e Pertsonen politika berria: diziplina anitzeko taldeetan garatuko
diren profesionalak

o Eraldaketa digitalean eta azpiegituretan inbertitzea

ZER EGINGO DUGU?

Osasun pertsonala eta kolektiboa hobetzea

OSASUN-ARRETA IRISGARRIA ETA GERTUKOA

Irisgarritasuna. Herritarrei arreta.

Osasun Sailak eta Osakidetzak konpromiso irmoa dute pertsona guztien
osasunerako eskubidearekin, osasun-sistema unibertsal eta kalitatezkoarekin.
Konpromiso hori elikatzen duten balioak ekitatea, irisgarritasuna eta
pazienteenganako hurbiltasuna dira

Irisgarritasuna 2 esparrutan hobetzea:

a) Osasun-arretaren irisgarritasuna. Arreta presentzialean, espazio
fisikoak eta zentroetarako sarbideak hobetzen eta batez ere desgaitasuna
eta irisgarritasun urria duten pazienteei zuzendutako soluzio
teknologikoak garatzen aurrera egiten jarraitzen da. Telefono bidezko
arretan, plantilla indartzea aurreikusten da eta web bidezko aurretiko
hitzorduan (24x7), aplikazio informatikoa hobetzea, hitzorduak bikoiztea
saihestuz, besteak beste.

b) Desburokratizazioa. Eskaria kudeatzeko eredu bateratu baten ezarpena
garatzen ari da, Eredu horrek eskaerak identifikatu eta profil profesional
egokienerantz bideratzen ditu, kontsulta eta hitzordu taxuzkoena
eskaintzeko, eta tramitazio kliniko-administratibo guztia osasun-zentro
bakoitzeko administrazio-langileengana bideratzen du. Eredu berri horri
laguntzeko, tresna digitalen integrazioan ere aurrera egiten da, hala nola
aldundiekiko elkarreragingarritasunean; Gipuzkoan osatuta dago, eta
Euskadiko gainerako lurraldeetara hedatuko da. Halaber, hobekuntzak
aurreikusten dira osasun-karpetan, sinadura biometrikoaren erabileran,
anbulantzien  kudeaketan, pazienteen esleipenean, farmazia-
preskripzioaren berritze automatikoan eta alta-zainketen jarraitutasunean,
besteak beste.

Gertutasuna. Hurbileko arreta. Prestazio berriak

Haurrentzako arreta. Euskadiko Haurren Osasunerako Programa haur eta
nerabe guztiak osasuntsu haziko direla eta jaiotzen direnetik nerabezarora arte
ahalik eta arretarik onena jasoko dutela bermatzeko diseinatutako ekimena da.

Programaren helburua da gaixotasunak prebenitzea, osasun-arazoak garaiz
hautematea eta familien artean ohitura osasungarriak sustatzea.

Haur eta nerabeei arreta integrala, bikaintasunezkoa, bidezkoa eta segurua
emango dien eredu baten bidez. Honako programa hauek hartzen ditu barne:
haurren osasuna prebenitzeko, goiz detektatzeko eta ohitura osasungarriak
sustatzeko programa; pediatriako paziente kronikoei zein egoera aringarrian
daudenei arreta emateko programa; gainpisuaren eta obesitatearen
tratamendua; ospitalez kanpoko larrialdi pediatrikoen laguntza; eta pediatrian
prestakuntza eta ikerketa.

Kronikotasuna. Osakidetzak badu asistentzia-ibilbide korporatibo bat,
pluripatologia duten pertsonei eta haien senideei arreta integrala eta
diziplinartekoa emateko. Esparru horretan, funtsezkoa da erizaintzako rol berriak
txertatzea. Hori dela eta, Osakidetzak praktika aurreratuko 63 erizain eta
ospitale-loturako 25 profesional izango ditu datozen bost urteetan. Gainera,
bihotz-gutxiegitasuna duten pertsonentzako beste asistentzia-ibilbide integratu
korporatibo bat hedatzen hasi da, eta 2025 eta 2026 artean beste bat zabaltzea
aurreikusi da BGBKrako. Horiez gain, giltzurruneko patologia kronikora edo
prebalentzia handieneko patologia mentalera bideratutakoak sartuko dira.
Horietan guztietan genero-ikuspegia txertatzen da. Bestalde, Osasun Eskola,
Osasun Aholkua eta Osasun Karpeta ere funtsezkoak dira paziente kronikoei
laguntzeko.

Fisioterapia. Ez bakarrik lesioak errekuperatzeko eta bilakaera luzeko minari
aurre egiteko, baita osasuna prebenitzeko eta sustatzeko eta bizi-kalitatea
hobetzeko ere. Osakidetzaren sare osoan zabaldu da jada espezialitate hori.
Funtsezko profil profesionala da bizi-estilo osasungarri eta aktibo baten bidez
osasunaren sustapena eta komunitatearen esparruko esku-hartzea bultzatzeko.

Odontologia. Aho-hortzen osasuna zaintzeko zerbitzu-zorro berri baten bidez.
Zerbitzu-zorro hori pixkanaka ezartzen hasi gara, 0 eta 6 urte bitarteko haurren,
emakume haurdunen eta paziente onkologikoen taldera zabalduz, eta
desgaitasun mugatzailea duten 15 urtetik gorakoetara hedatuko da.

Horretarako, dentisten eta hortzetako higienista teknikoen lanpostuak areagotu
dira, beste 12 dentista eta 11 hortz-higienista berri sartu dira; 2025ean, 14 eta 15
izango dira, hurrenez hurren. Hurrengo hedapenean, dentistaren 2 plaza sartuko
dira Arabako Errioxan eta Mungian, eta hortzetako higienistaren 4 plaza Arabako
Errioxan, Mungian, Eibarren eta Bidasoan. Gainera, bi hortz-kontsulta berri
jarriko dira martxan Oionen eta Mungian.

Arlo soziosanitarioa. Osasuna komunitatearen ikuspegitik jorratzeko estrategia
batekin — lehen mailako arretako unitateetatik, osasun publikoarekin eta eragile
komunitarioekin lankidetzan —. Jada hasi dugu profesional berriak txertatuz: 37
erizain komunitario 2024ko bigarren seihilekoan, herritarrekiko eta beste eragile
eta erakunde batzuekiko konexioaren funtsezko pieza dira. Estrategia hori
hainbat ekimenetan gauzatzen da, hala nola Osakidetzak dituen biztanleria-
baheketak hobetzea, "Tabako-kerik gabeko Euskadi" programa, zahartze
osasuntsua sustatzen duen Adinekoen Arreta Plana, edo ahoko tratamendu
antikoagulatzailean dauden pertsonen autokontrola.

Baheketei dagokienez, nabarmendu behar da jaioberrien baheketa-zorroa
handitu egin dela gaixotasun endokrino  metabolikoetarako, 29
gaixotasunetarako. Halaber, ondeste-koloreko minbiziaren baheketarako adina
74 urtera igo da. Haurdun dauden emakumeen baheketa-programetan, jaio
aurreko baheketa zabaldu da, amaren odoleko fetu-zelulen analisiarekin eta
preeklanpsia aktiboki bilatzeko (nahasmendu hipertentsiboa, ondorio larriekin
amarentzat eta fetuarentzat).

Populazio-baheketak bateratu dira, eta, horretarako, unitate multiprofesional bat
eta koordinazio bakarra sortu dira Asistentzia Zuzendaritzan. Horri esker,
prozesuak hobetuko dira eta baheketa berriak sartuko dira: prostata, birika eta
gastrikoa.

Pazientea eta familiak ahalduntzea. Funtsean, bi ildotan: Osasun Eskola,
Osakidetzaren eta Osasun Sailaren osasun-eskola gisa, herritarrei informazio
zehatza eta aldi berean ulergarria eskaintzen diena, zainketa hobea
ahalbidetzeko. Eta Paziente Bizia-Paciente Activo, herritarren eskura jartzen
dituena pazienteak, zaintzaileak eta osasun-profesionalak, tailerrak eta
prestakuntza-ikastaroak gaixotasunaren autogestiorako eta erabakiak hartzeko
gaitasuna areagotzeko, haien autonomia eta bizi-kalitatea sustatuz.

Farmazia. Ekintza-ildo nagusiak honako hauek dira: herritarren tratamendu
farmakologikoen egokitasuna bermatzea, biztanle zaurgarrienak bereziki
azpimarratuta:  pluripatologia  duten  pertsonak eta  polimedikatuak;
medikamentuen preskripzioan inplikatutako asistentzia-esparruen eta esparru
komunitarioen arteko sareko lana optimizatzea; medikamentuen arrazoizko
erabilerari buruzko informazioa eta prestakuntza eskaintzea; eta preskripzioari
lotutako asistentzia desburokratizatzeko eta arintzeko neurriak hartzea.

Ikerketa. Funtsean, prebentzio-jardueren sustapenari, sistemako
irisgarritasunari edo asistentzia-prozesuen desburokratizazioari eta arintzeari
buruzko ezagutza sortzean oinarritzen da.

NOLA EGINGO DUGU?

1. PERTSONEN POLITIKA BERRIA
Entzun, adostu, egonkortu eta fidelizatu
Lehen Mailako Arretan 358 lanpostu gehitzea

Datozen hilabeteetan amaituko da Osasun Sailak eta Osakidetzak bultzatutako
Lehen Mailako Arretako Estrategiarekin hasi zen plantilla-hazkundearen
hedapen osoa. Estrategia horri esker, 358 lanpostu gehitu ahal izan dira
asistentzia-maila hori indartzeko.

Hedatu diren lanpostu guztiek, Lehen Mailako Arreta eta Osasun Komunitarioa
indartzea eta eraldatzea ahalbidetuko dute, honela banatzen dira:

Lanbide-taldea. LANPOSTU FUNTZIONALA Guztira
FAMILIA-MEDIKUNTZAKO FAKULTATIBO ESPEZIALISTA -
Al 15
LMAT
PEDIATRIAKO FAKULTATIBO ESPEZIALISTA - LMAT q
FARMAZIAKO TEKNIKARI FAKULTATIBO ESPEZIALISTA 13
ODONTOLOGIAKO TEKNIKARI FAKULTATIBO ESPEZIALISTA 13
A1l guztira 45
B1 ERIZAINA 92
FAMILIA ETA KOMUNITATEKO MEDIKUNTZAKO ERIZAIN 95
ESPEZIALISTA
PEDIATRIAKO ERIZAIN ESPEZIALISTA 15
FISIOTERAPEUTA 32
B1 guztira 234
C1 |AHO—HORTZETAKO HIGIENISTA 17
C1 guztira 17
2 | ADMINISTRARIA 3
C2 guztira 3
D2 ADMINISTRAZIOKO ETA ERABILTZAILEAREN ARRETAKO 59
LAGUNTZAILEA
D2 guztira 59

W\ e A RA

Pertsonen politikari dagokionez, Osakidetza osoko pertsonen politikan
txertatuta badago ere, neurri espezifiko batzuk hartzen ari dira, Lehen Mailako
Arretaren berezko ezaugarriak kontuan hartuta. Neurri nagusien artean:

- Plantillen dimentsionamenduaren azterketa, zerbitzuak eta unitateak
behar bezala estaltzen direla bermatzeko.

- Medikuen lanpostu betetzen zailetarako lehiaketa bidezko enplegu-
eskaintza publikoa lehen mailako arretaren esparruan, familiako eta
pediatriako medikuentzat, Euskadiko Aurrekontuen Lege berriaren
xedapen gehigarriak gaitua.

Sustapen-neurrien proposamenak:

e LMAUen eta ESlen kudeaketa-autonomia areagotzea, lanpostu
batzuen prestakuntza, irakaskuntza eta ikerketarekiko bakartze
profesionala minimizatzeko.

e Lehen mailako arretako zentrora joateko denbora lan-denbora gisa
zenbatzea.

e Hautaketa- eta hornidura-prozesuetako (enplegu-eskaintza publikoa
eta lekualdatze-lehiaketa) merezimenduen fasean barematzea, baita
lanbide-garapeneko inplikazioaren eta konpromisoaren atalean ere.

¢ lraupen jakineko (3 urte gutxienez) bitarteko kontratuen eskaintza.

- Barneko mediku egoiliarrak eta senior profesionalak fidelizatzeko
kontratazio-programak. Kontratazio-programa espezifikoak ezarri ditugu,
kontratazio-baldintza egonkorrekin, amaitzen duten barneko mediku
egoiliarrak fidelizatzeko aukera ematen digutenak (Euskadin prestatu diren
barneko mediku egoiliarren % 83 fidelizatu ditugu, eta beste autonomia-
erkidego batzuetan prestatutako medikuen % 18 erakarri ditugu).

- Espezialitate berriak edo beste titulazio profesional batzuk gehitzea,
medikuez edo erizainez gain. 2025eko lehen hiruhilekoan, optometrista eta
psikologo komunitarioak gehituko dira.

- Enplegu-eskaintza publikoaren eredu berria, behin-behinekotasuna % 8ra
murrizteko eta lehen mailako arretako talde guztietako plantillak egonkortzeko
aukera emango diguna, lehiaketako eta oposizio-lehiaketako sistema
arinagoen bidez. Eredu berri hori ere mahai sektorialean negoziatzen ari dira.

Enplegu-eskaintza publikoaren eredu berriaren proposamenak

e 3 urterako oposizio-lehiaketa. Berrezartze-tasako lanpostu
guztiak eta aldi horretan hutsik geratzen diren lanpostuak gehituko
dira. 3 urteak amaitzean beste oposizio-lehiaketa bat hasiko da.

e Lehiaketa prestakuntza  espezializatuko langileentzat
aurreikustea edo, hala badagokio, egoitza-sistemapean
prestatutako espezialisten lanpostuak betetzeko hautaketa-
prozesuetan proba teorikoen pisua murriztea.

e Sarbide-proba berritzaileak garatzea, esperientzia pilotuen
izaerarekin, espezializazio-esparru jakin batzuetan.

- Profesionalen talentua erakartzea eta garatzea, 3 ildo bultzatuz:
ezagutzaren kudeaketa arinagoa eta eraginkorragoa, lanbide-garapenerako
eredu berria giza kapitala indartzeko, eta lidergo eraldatzailearen eredu
korporatibo berria.

2. AZPIEGITURETAN ETA ERALDAKETA DIGITALEAN INBERTITZEA

Lehen Mailako Arretari eta Osasun Komunitarioari dagokienez, legegintzaldi
honetako bi plan korporatibo aurreikusten dituzte:

a) 2025-2023eko azpiegitura-plana

Erosotasun - eta iraunkortasun-espazioak

e LMAKo ZENTRO BERRIAK: Araban, Gasteizko Alde Zaharra eta Laudio;
Bizkaian, Bolueta (Bilbo), Arrigorriaga eta Urduliz; Gipuzkoan, Txomin
Enea (Donostia), Irun-erdialdea eta Onaurre, Elgoibar eta Lazkao.
Aurrekontu zenbatetsia: 67,4 milioi €.

e LMA ZENTROAK HANDITZEA: San Inazio (Bilbo) eta Sondika.
Aurrekontu zenbatetsia: 14,8 milioi €.

e LMAZENTROEN BIRGAITZE INTEGRALA Santutxu (Bilbo) eta Bergara.
Aurrekontu zenbatetsia: 7 milioi €.

e LMA ZENTROETAN ERREFORMA PARTZIALAK EGITEA. Aurrekontu
zenbatetsia: 22,5 milioi €.

o EKIPAMENDUA HOBETZEA. Aurrekontu zenbatetsia: 9 milioi €.

b) Eraldaketa digitalerako plana

Laguntza-prozesu berriak: teknologia eta digitalizazioa aliatu gisa

Helburua da osasun-arreta publikoaren eraldaketa digitala sustatzea, pazientea
ahalduntzea eta herritarrei zerbitzu seguruak eta baliozkoak ematea, sistema
sendo eta elkarreragingarrien bidez; horretarako, Osakidetzaren inbertsioa 75
milioi eurokoa da guztira. Gaur egun garatzen ari diren eta pertsonekin harreman

berria ekarriko duten Lehen Mailako Arretara eta Osasun Komunitariora
zuzendutako proiektuak honako hauek dira:

AN

IRUDIGILTZA: pazientearekin irudi medikoaren azterketak
partekatzeko plataforma.

IRUDIGUNE: irudi medikoaren aplikazioa

ERANTZUNAK - Herritarrentzako Arreta Kanala.

TXANDAKA - Pazienteen harreraren kudeaketa

OSASUN ESKOLA +: herritarren osasun-arloko ahalduntzera
bideratutako plataforma digitala.

MALETIK: telemedikuntza eramangarriko sistema.

OSASUN SAILA = DEPARTAMENTO DE SALUD

